
Република Северна Македонија

МИНИСТЕРСТВО ЗА ФИНАНСИИ

ОСНОВНИ НАСОКИ ЗА ПОДГОТОВКА НА БУЏЕТИТЕ НА 

ЕДИНИЦИТЕ НА ЛОКАЛНАТА САМОУПРАВА ЗА 2026 ГОДИНА
Скопје,  септември 2025 година

I. МАКРОЕКОНОМСКИ ПРОЕКЦИИ

Стратешките инвестиции во инфраструктурата и енергетиката, финансиската поддршка на инвестициската активност на домашните производни компании за зголемување на иновативноста, конкурентноста и продуктивноста, реформите во деловното опкружување и даночната политика, како и растот на извозот се основни претпоставки за макроекономското сценарио на среден рок, кои во услови на очекувано стабилизирање на геополитичките и трговски тензии се очекува да придонесат кон постепено забрзување на економскиот раст. 

Поддршка на економскиот раст се очекува и од Планот за раст на ЕУ, инструмент кој го стимулира процесот на приближување кон просечниот стандард на ЕУ преку обезбедување дополнителни средства за финансирање на капитални проекти и планираните структурни реформи во Реформската агенда.

Согласно основното макроекономско сценарио, до крајот на 2025 година се предвидува забрзување на економската активност со проектиран раст од 3,7%, додека за периодот 2026–2030 се очекува понатамошно зајакнување на економскиот раст, со просечна годишна стапка од 4,7%.

Бруто-инвестициите се очекува да имаат главна улога во придвижувањето на економската активност и во нејзиното постепено интензивирање на среден рок. И покрај ограничувачките фактори од глобалното опкружување, во 2025 година најголем придонес кон економскиот раст се очекува да имаат бруто инвестициите, со проектиран раст од 8,6%, главно како резултат на засилената реализација на крупните инфраструктурни проекти финансирани од државата. (коридор 8 и 10 и железничката инфраструктура). Во периодот 2026 - 2030 година инвестициите се очекува да растат со просечна стапка од 7,8%, во услови на високо ниво на предвидени капитални инвестиции во Буџетот, за обезбедување на квалитетна инфраструктура која ќе ја зголеми конкурентноста и развојот на деловните субјекти, како и привлекување на нови странските инвестиции. Покрај инвестициите во патната и железничката инфраструктура се очекува реализација на крупни инвестиции во енергетиката кои треба да придонесат кон енергетска трансформација, независност и одржливост, како и инвестиции во образованието, здравството и животната средина. За општините обезбедени се финансиски средства под поволни услови за инвестициски проекти кои треба да обезбедат подобрување на стандардот на живот на граѓаните и рамномерен регионален развоj.
Растот на јавната потрошувачка во 2025 година е проектиран на 2,9%, главно како резултат на ефектите од зголемувањето на платите во одделни сектори во јавната администрација и усогласувањето со минималната плата во месец март. Во периодот 2026-2030 се очекува растот на јавната потрошувачка да биде значително поумерен и да изнесува во просек од околу 1% годишно, што е во линија со напорите за намалување на непродуктивните буџетски расходи, подобрено управување со јавните финансии и спроведување на процес на фискална консолидација.

Зголемената економска активност во 2025 година се очекува да има позитивен ефект врз вработеноста, при што бројот на вработени до крајот на годината се предвидува да порасне за 1,6%. Во периодот 2026-2030 година, вработеноста се проектира да се зголемува со побрзо темпо, со просечен годишен раст од 1,8%.

На среден рок се очекува целосно стабилизирање на инфлацијата, така што во периодот 2026-2030 година е проектирана просечна стапка на инфлација од 2,0%. Очекувањата за постепено смирување на инфлацијата во земјата се во согласност со проекциите на Европска централна банка која очекува инфлацијата во Еврозоната постепено да се стабилизира околу нејзината среднорочна цел од 2% до 2026 година.

Основното макроекономско сценарио е придружено со ризици, коишто се оценуваат како надолни во однос на проектираниот економски раст, а се првенствено поврзани со конфликтот во Украина и Блискиот-Исток, царините воведени од САД кои предизвикуваат загриженост за разгорување на трговската војна која силно ќе го погоди протокот на стоки, капитал и луѓе, како и забавената реализација на капиталните инвестиции и предвидените реформи во земјата кои може да го одложат очекуваното динамизирање на економската активност. 
II. СТРАТЕШКИ ПРИОРИТЕТИ НА ВЛАДАТА НА РЕПУБЛИКА СЕВЕРНА МАКЕДОНИЈА
Стратешките приоритети на Владата на Република Северна Македонија претставуваат збир на цели и иницијативи кои буџетските корисници на централната власт и фондовите задолжително ги вклучуваат во своите буџети преку владини програми и потпрограми. Буџетските корисници изготвуваат тригодишен стратешки план во кои се содржани програмите и активностите за остварување на стратешките приоритети на Владата на Република Северна Македонија, како и целите и приоритетите на буџетскиот корисник за истиот период. 
Активностите на буџетските корисници треба да бидат насочени кон реализација на следните стратешки приоритети: 

· обновување на довербата во институциите, зајакнување на безбедноста, ефикасна борба против корупцијата и криминалот, независност на правосудството и обезбедување владеење на правото; 

· економско заживување на земјата, унапредување на енергетската транзиција, поттикнување силен циклус на економски раст, стабилни јавни финансии, подобрување на севкупната транспортна инфраструктура, зголемување на животниот стандард, подобар и поквалитетен живот за секого;

· унапредување на националната одбранбена политика и планирањето во функција на заштита на независноста, територијалниот интегритет, безбедноста на граѓаните и придонес во колективната безбедност; 

· интеграција на Република Северна Македонија во Европската Унија; 

· сеопфатно подобрување на квалитетот, инфраструктурата и достапноста во образованието, создавање општество базирано на знаење и успешно справување со современи предизвици;

· професионална и ефикасна јавна администрација, развој на дигитална економија, ИКТ-сектор, вештачка интелегенција, иновации и стартап екосистем;

· создавање амбиент за чиста животна средина и справување со климатските промени и 

· целосно спроведување на Охридскиот рамковен договор, јакнење на мултикултурната кохезија и промоција на мултикултурните вредности.

III.ПРАВНА РАМКА

Буџетот на единицата на локалната самоуправа претставува годишен план на приходи, други приливи и одобрени средства и ги вклучува основниот буџет, буџетот на дотации, буџетот на донации, буџетот на заеми и буџетот на самофинансирачки активности согласно член 2, точка 8 од Законот за буџетите („Службен весник на Република Македонија“ бр. 64/05, 4/08, 103/08, 156/09, 95/10, 180/11, 171/12, 192/15,167/16 и „Службен весник на Република Северна Македонија“ бр 151/21 и 3/25).

При подготовка на буџетот за 2026 година треба да се почитуваат начелата на економичност и рационалност во трошењето на буџетските средства, да се зголеми фискалната одговорност, отчетност и транспарентност, да се подобри буџетското планирање и извршување преку дефинирани програми и потранспарентно планирање и искористување на капиталните расходи, како и да се спроведува дисциплинирана буџетска потрошувачка во насока на рестриктивна и ригорозна контрола на помалку продуктивните трошоци, без да се наруши нормалното функционирање на буџетските институции. 
Буџетот на единиците на локалната самоуправа содржи: општ, посебен и развоен дел. 
· Општиот дел ги содржи вкупните приходи и другите приливи и вкупните расходи и другите одливи на буџетот за фискалната година, како и глобалните проекции на приходите, приливите, расходите и одливите за наредните две години (вклучувајќи го и планираниот дефицит). Општиот дел содржи:

· консолидиран биланс на приходи и расходи;

· функционална класификација на расходите;

· биланс на тековно - оперативни приходи и расходи;

· биланс на капитални приходи и расходи
· Посебниот дел содржи план на одобрените средства по програми, потпрограми и ставки за фискалната година. Во посебниот дел на буџетот се прикажани расходите според класификацијата на расходите што ја пропишува министерот за финансии, групирани според корисници и програми. Во посебниот дел потребно е да се даде и текстуално образложение.
· Развојниот дел ги содржи плановите на програмите за развој прикажани по развојни проекти. Во развојниот дел на буџетот се прикажуваат среднорочни планови за програмите за развој наменети за развојни инвестиции одобрени од Советот на општината. Планот на програмите за развој ги содржи среднорочните проекции на одобрените средства по:

- одделни буџетски програми и потпрограми,

- години во кои истите ќе се реализираат и

- извори на финансирање, односно буџети.
 
Планот на програмите за развој се ревидира секоја година.
Висината на потребните средства за исплата на плати и надоместоци за општинската администрација и јавните локални установи треба да се утврди согласно новиот Закон за административни службеници („Службен весник на Република Северна Македонија“ бр. 144/25), Законот за исплата на платите во Република Македонија („Службен весник на Република Македонија“ бр. 70/94, 62/95, 33/97, 50/01, 26/02, 46/02, 37/05, 121/07, 161/08, 92/09, 97/10, 11/121, 145/12, 170/13, 139/14, 147/15 и „Службен весник на Република Северна Македонија“ бр. 202/19) и Законот за плата и други надоместоци на избрани и именувани лица во Република Македонија („Службен весник на Сoцијалистичка Република Македонија” број 36/90, „Службен весник на Република Македонија” бр. 44/90, 11/91, 38/91, 23/97, 37/05, 84/05, 121/07, 161/08, 92/09, 42/10, 97/10, 162/10, 11/12, 145/12, 170/13, 139/14, 45/18 и 233/18 и „Службен весник на Република Северна Македонија” бр. 51/23, 65/23, 51/24 и 272/24) и соодветни колективни договори.
Вработувањата во општинската администрација се вршат согласно со актите за организација и систематизација на општината за кои се обезбедени средства во буџетот на општината. Во делот на пренесените надлежности согласност за нови вработувања во локалните јавни установи од областа на културата, образованието и социјалната заштита кои се финансираат со блок дотации и во Територијалните противпожарни единици кои се финансираат со наменска дотација се дава за:

· вработувања за кои се обезбедени средства во Буџетот на Република Северна Македонија за тековната фискална година, согласно член 51 став (1) и (4) од Закон за буџетите за што писмено известување ќе даде Министерството за финансии, врз основа на барање од градоначалникот на општината до надлежното министерство за потребата од вработување во локалните јавни установи и ТППЕ, со соодветна пропратна документација и

· вработувања за кои се обезбедени средства во буџетот на општината за тековната фискална година за што, согласно член 51 став (3) и (4) од Закон за буџетите писмено известување ќе даде градоначалникот на општината.

При исплата на плати за нови вработувања, локалните јавни установи кои се финансираат со блок дотации се должни да достават позитивно известување до Министерството за финансии за обезбедени финансиски средства и да приложат образец М-1. 

Образецот кој се пополнува за следење и контролата на пресметани плати и надоместоци од страна на локалните јавни установи по РКБ е даден во Прилог 1. 

1. Општ дел на Буџетот на општината
Општиот дел на Буџетот на општината за 2026 година треба да биде изработен според GFS (Governmental Financial Statistics) методологијата, која методолошки се разликува од начинот на прикажување на планирани приходи и расходи искажани во Билансот на приходи и Билансот на расходи на општината, кои се во буџетска рамнотежа. Имено планираните приходи и расходи се прикажуваат со цел утврдување на дефицитот како нивна разлика и утврдување на приливи за негово финансирање и финансирање на одливите (отплатите). Врз основа на договорите за заем или решенијата за емитување на хартии од вредност во Општиот дел на буџетот за 2026 година потребно е да се прикажат средствата со кои ќе се врши финансирање на повисоки расходи, односно дефицитот кој што се планира.
Дефицитот претставува негативна разлика меѓу планираните приходи и расходи и се финансира од приливи кои истовремено можат да служат и за отплата на главнина.
Збирот на вкупните приливи и приходи мора да биде еднаков на вкупните расходи и одливи со што се воспоставува буџетската рамнотежа.  
При подготвување на Предлог Буџетот на општината, кога не се планира прилив по основ на задолжување, расходите се планираат на ниво на планираните приходи и општината не прикажува дефицит, а доколку доспева отплата на рата од земен заем се планира одлив во висина колку изнесува отплатата на главнина од редовните приходи, при што во тој случај општината прикажува суфицит.
Планираните расходи и одливи во Буџетот на општината за 2026 година не смеат да ги надминат планираните приходи и приливи за фискалната година. Расходите кои се финансираат од наменските и блок дотации потребно е да бидат во рамките на одобрените средства, планирани во буџетите на надлежните министерства, а расходите од самофинансирачки активности потребно е да се усогласат со потребите и барањата на локалните јавни установи. 

При процесот на подготовка на Буџетот на општината за 2026 година потребно е да се почитува принципот на буџетска дисциплина и рационално и наменско трошење со намалување на непродуктивните трошоци и обезбедување на поголем простор за развојни инвестиции и кофинансирање на проекти финансирани од европските фондови.

2. Посебен дел


Во посебниот дел на буџетот се планираат одобрените средства по програми, потпрограми и ставки со прикажување на расходите согласно економската и функционална класификација. 
Министерството за финансии, согласно законските прописи, има утврдено 16 програми и 68 подпрограми, кои се дадени во Прилог 2.

Капитални програми за пренесените надлежности од областа на образованието, културата, детската заштита, заштита на стари лица и противпожарна заштита не можат да се планираат во буџетот на дотации на општината. 
3. План на програми за развој 


Планот на програмите за развој претставува среднорочен преглед на програми наменети за развојни инвестиции. Тој ги содржи среднорочните проекции на одобрени средства во општината, распоредени по одделни буџетски програми и потпрограми, како и по години во кои ќе се реализираат, заедно со изворите на нивно финансирање.

Согласно член 21-б од Законот за буџетите, развојните планови потребно е да се подготват и одобрат од страна на органите на општината и тоа во следната процедура:
· Градоначалникот на општината подготвува Предлог план на програми за развој, усогласен со насоките од Циркуларот и го доставува на одобрување до Советот на општината најдоцна до 20 октомври во тековната година и
· Советот на општината го разгледува и одобрува Предлогот на планот на програмите за развој најдоцна до 15 ноември во тековната година. 

Одобрениот план на програмите за развој е составен дел на Предлог - Буџетот на општината. Преку развојните потпрограми се прикажуваат средствата за повеќегодишни проекти кои се наменети за развој на нови технологии, подобрување на инфраструктурата, телекомуникационите системи, изградба и реновирање на згради, патишта, набавка на софтверски решенија и сл. и во ознаката на програмите и потпрограмите содржат букви.

Со цел олеснување на буџетскиот процес за 2026 година при планирањето на развојната програма се користи Образецот В1 - План на програми за развој кој е наменет за прикажување на планираните средства во програмите и потпрограмите во развојниот дел на Буџетот на општината и е даден во Прилог 3.  
Во овој образец се презентираат податоци за проектите кои ќе бидат претставени преку развојните потпрограми кои не се поврзани со користење на средства од инструментот за претпристапна помош ИПА.

При планирањето на развојната потпрограма треба да се даде детално образложение, кое треба да ги содржи целите кои ќе се постигнат со нејзина реализација, планираните активности за наредните години и резултатите од имплементација на истите. За секоја развојна потпрограма општината има обврска да дефинира мерливи индикатори, преку кои ќе се вреднуваат остварените резултати од реализација на активностите предвидени со развојните потпрограми.
Доколку во развојната потпрограма се финансираат проекти со средства од фондовите на ЕУ кои произлегуваат од ИПА компонентите, општината е потребно да го пополни Образецот В2 - План на програми за развој – ИПА, кој е доставен во Прилог 4.

Средствата кои ќе бидат обезбедени преку ИПА треба да бидат прикажани на сметката на донација, при што треба да се назначи дека изворот на финансирање е ИПА.
Средствата прикажани преку развојни потпрограми во Обрасците В1 и В2 за 2026 година треба да бидат планирани во Буџетот на општината.  


При тоа, укажуваме на потребата развојните програми при доставување на Буџетот на општината за 2026 година да се достават во целост, во пропишаната форма, односно во обрасците дадени во прилог на овој Буџетскиот циркулар. 
4. Одлука за извршување на Буџетот на општината за 2026 година

Буџетот на општината се извршува согласно Одлука за извршување на Буџетот на општината за соодветната фискална година, со која поблиску се определува начинот и условите за управување и извршување на Буџетот.

Со цел обезбедување на концептуална и сметководствена рамка во извршувањето на функциите на општината со Одлуката се регулираат следниве прашања:

· се воспоставува обврска за општината и корисници на средства од Буџетот, средствата да ги користат рационално, наменски и економично во согласност со закон;
· износот на утврдените расходи во Буџетот може да се користи само во висина на одобрените средства, а за новите обврски кои ќе се преземат треба да се предложат и нови извори на средства, или соодветно намалување на другите планирани расходи;
· се уредува начинот на користењето на средствата од буџетските резерви;
· користење на средствата по основ на надоместоци кои се исплатуваат врз основа на стекнати права, при што се утврдуваат условите под кои вработените ги остваруваат овие права;
· месечниот надоместок на советниците за присуство на седници на Советот се утврдува како процентуален износ од просечната месечна нето плата во Републиката исплатена за претходната година, утврдена согласно Законот за плата и другите надоместоци на избрани и именувани лица во Републиката;
· пресметка на платата на градоначалникот на општината се утврдува врз основа на коефициент и основица утврдени во Законот за плата и другите надоместоци на избрани и именувани лица во Републиката;
· се утврдуваат процедурите за исплата на плати на вработените во локалните јавни установи;
· се утврдуваат процедурите според кои нови вработувања може да се вршат само доколку се во согласност со актите за систематизација и за истите да се обезбедени средства во Буџетот на општината или во Буџетот на Република Северна Македонија и

· поконкретно се уредува начинот на користењето на средства по определени програми, потпрограми и потставки.

5. Одлука за вредноста на бодот за пресметување на платата на државните службеници

Со новиот Законот за административни службеници („Службен весник на Република Северна Македонија“ бр. 144/25) во член 74 се уредува постапката на донесување на одлуки за утврдување на вредноста на бодот за пресметување на платите. 

Вредноста на бодот за пресметување на платата на државните службеници во општините, градот Скопје и општините во градот Скопје се утврдува секоја година со одлука на Советот која, на предлог на градоначалникот, се донесува во рок од десет дена од денот на донесувањето на Одлуката за извршување на буџетот, а во рамките на предвидениот буџет и врз основа на вкупниот број на административни службеници распоредени по соодветните нивоа за тековната година. 

Вредноста на бодот не може да биде повисока од вредноста на бодот за пресметување на платите на државните службеници која се утврдува секоја година со одлука на Владата на Република Северна Македонија.

Одлуката за утврдување на вредноста на бодот за пресметување на платата на државните службеници во општините, градот Скопје и општините во градот Скопје се доставува во прилог со Буџетот до Министерството за финансии.

6. Буџетски календар 

Советот на општината согласно член 27 став (4) и (5) од Законот за финансирање на единиците на локалната самоуправа („Службен весник на Република Македонија“ бр. 61/04, 96/04, 67/07, 156/09, 47/11, 192/15, 209/18 и „Службен весник на Република Северна Македонија“ бр. 244/19, 53/21, 77/21, 150/21, 173/22, 170/24 и 37/25) донесува буџетски календар на општината со кој се утврдуваат роковите за планирање и изготвување на Буџетот на општината за наредната фискална година. Со буџетскиот календар се утврдуваат роковите во кои: 
· градоначалникот до општинските буџетски корисници ги доставува главните насоки за изготвување на финансиските планови; 

· општинските буџетски корисници ги доставуваат своите финансиски планови до градоначалникот и

· градоначалникот го доставува Предлог Буџетот до Советот на општината.

Согласно претходното, потребно е да се наведат сите буџетските активности кои се однесуваат и кои се поврзани со активности за донесување на Буџетот на општина за 2027 година.
III.
ПРОЦЕС НА БУЏЕТИРАЊЕ 
1. Донесување на буџет 

Со цел да се подготви ефективен Буџет на општината за 2026 година, потребно е да се испланира буџетскиот процес, односно да се опфатат следниве фази:

I.  Поставување на стратешките цели на општината за 2026, 2027 и 2028 година содржани во програмите за развој, со кои ќе се обезбеди ефикасно извршување на надлежностите и исполнување на потребите на граѓаните,
II.  Анализа и проценка на приходите и расходите и подготовка на Предлог Буџет на општината за 2026 година и Предлог Одлука за извршување на буџетот на општината за 2026 година и
III.  Јавна расправа и усвојување на Буџетот на општината за 2026 година и Одлуката за извршување на буџетот на општината за 2026 година од страна на Советот на општината најдоцна до 31 Декември 2025 година. 
При тоа е потребно да се има во предвид следново:
· Советот на општината го донесува буџетот за наредната годинa, по сметки, по потпрограми и по ставки. 
· Доколку Советот на општината не го донесе буџетот на општината до 31 декември во тековната година, е должен да донесе одлука за времено финансирање и финансиски план за нејзино спроведување за периодoт од 1 јануари до 31 март 2026 година.

· Градоначалникот одобрува исплата на средства по сметки, по потпрограми и ставки од буџетот, но најмногу до една третина од вкупно извршените расходи во првиот квартал од претходната фискална година најдоцна до 31 март, а имајќи ги предвид и готовинските текови.

· Висината на една третина од вкупно извршените расходи во првиот квартал од претходната фискална година по сметки, по потпрограми и по ставки ја пресметува Министерството за финансии.

· Финансискиот план за спроведување на временото финансирање на општината е составен дел на буџетот за тековната година.

Согласно член 75 од Законот за локална самоуправа („Службен весник на Република Македонија“ бр. 5/2002 и „Службен весник на Република Северна Македонија“ бр. 202/24) советот на општината се распушта доколку не донесе буџет и годишна сметка до 31 март во тековната година.
2. Приходи и приливи

За да може општинскиот буџет да обезбеди покривање на планираните расходи за остварување на целите и приоритетите поставени од страна на Советот на општината, важно е општинската администрација задолжена за утврдување и наплата на сопствените приходи на општината да изготви реални проценки на приходите на општината. 

При утврдување на приходите, општината врши проценка на сопствените финансиски ресурси согласно законската регулатива и врз база на реализираните и ревидираните приходи во тековната 2025 година. Вкупниот износ на сопствени приходи заедно со приходите од персоналниот данок на доход, приходите од данокот                                                                                                                                                                                                                                                                                                                                                                                                                                        додадена вредност, наменските, блок и капиталните дотации, обезбедените приходи од донации, како и други обезбедени трансфери, ги формираат вкупните приходи на општината, а со тоа и максималниот износ на општинските расходи во фискалната година.
Во член 22 од Законот за финансирање на единиците на локалната самоуправа („Службен весник на Република Македонија“ бр. 61/04, 96/04, 67/07, 156/09, 47/11, 192/15, 209/18 и „Службен весник на Република Северна Македонија“ бр. 244/19, 53/21, 77/21, 150/21, 173/22, 170/24 и 37/25) е утврдено дека сопствените приходи на основниот буџет на општините за 2026 година се планираат со пораст од 10% од просечно остварените приходи во последните три години, според податоците во трезорската евиденција. Општината може да го надмине максимално утврдениот износ доколку обезбеди потврда за трансфер на средства од соодветната институција или во случај на промени кои се однесуваат на висината и видот на сопствените приходи на основниот буџет, утврдени со закон. Сопствени приходи на основен буџет на општината се даночни приходи, неданочни приходи, капитални приходи и трансфери без дотација од данокот од додадена вредност. 
Максималните износи на сопствени приходи на основниот буџет се прикажани во Прилог 5.

Во основниот буџет се планираат и дел од приходите од данокот на додадена вредност кој се распределува на општината. Bо 2026 година, 6% од наплатениот данок на додадена вредност остварен во претходната фискална година се намененети за распределба на општините. Распределбата на средствата се врши согласно критериуми утврдени во Уредбата за методологија за распределба на приходите од данок на додадена вредност по општини. Овие средства се распределуваат на три дела и тоа:
·  Основен дел – 4,5% се распределува на сите општини, согласно критериуми утврдени во Уредбата и обезбедува стабилни приходи за секоја општина.  
· Дел за перформанси - 0,75% се распределува на општините кои покажуваат добар финансиски резултат, односно имаат над 70% реализирани сопствени приходи во претходната година и реализираните сопствени приходи во претходната година се повисоки од просечните сопствени приходи кои биле наплатени во општината последните три години пред претходната година и  

· Дел за вооедначување - 0,75% - се распределува на општини кои имаат слаб финансиски капацитет со цел обезбедување рамнотежа меѓу општините. Овој дел го добиваат општините кои имаат понизок пер капита приход од данокот на личен доход кој се распределуваат на општините. 
Распределбата на средствата по општини од основниот дел се врши од почетокот на календарската година на 12 месечни рати, додека делот за перформанси и делот за вооедначување општините почнуваат да го добиваат од април во тековната фискална година.
Согласно Законот за финансирање на единиците на локалната самоуправа во 2026 година општините добиваат 6% од данокот на личен доход од плати од физички лица наплатен во општината во која се пријавени со постојано живеалиште и престојувалиште.
Трансферите и дотациите претставуваат наменски средства што ги добиваат општините од државниот буџет или други нивоа на власт, со цел финансирање на конкретни активности или проекти и овие средства се користат исклучиво за финансирање на активноста или проектот за кој се одобрени, согласно намената и условите утврдени со актот за одобрување на средствата. При планирање во буџетот општините мора да ги планираат средствата во висина на одобрените износи и при доставување на буџетот во прилог се доставува и соодветна документација (договори или одлука) од надлежното министерство или институција. 
Приходите од самофинансирачки активности на локалните јавни установи (основни и средни училишта, детски градинки, домови за култура, библиотеки и др.) потребно е да се планираат врз основа на реална проценка на очекуваната динамика на нивното прибирање од страна на јавните установи.
Во буџетот на дотации се трансферираат блок и наменски дотации за пренесените надлежности. Дотациите од Буџетот на Република Северна Македонија се приходи во Буџетот на општината кои служат за финансирање на пренесените надлежности во образованието, социјалната и детска заштита, културата и противпожарната заштита. Министерството за образование и наука, Министерство за култура и туризам, Министерство за социјална политика, демографија и млади и Министерството за одбрана, максималните утврдени износи на расходи за наменски и блок дотации ги распределуваат согласно законски утврдените критериуми со уредбите за соодветната пренесена надлежност. Износите на блок и наменските дотации се дадени во Прилог 5 и општините ги планираат дотациите во целост, согласно износите определени од министерствата. 
Во буџетот на донации се планираат приходите од донации на општината и единките корисници на локално ниво, врз основа на веќе склучени договори, писма за намери или потврдени очекувања, согласно законските прописи. Средствата мора да се користат во согласност со условите определени од донаторот и согласно важечките законски одредби.
Буџетот на заеми, ги опфаќа средствата што општината ги обезбедува преку кредити од домашни или меѓународни финансиски институции, со цел финансирање на капитални инвестиции или ликвидност. Општината може да се задолжи само со претходно одобрение од Министерството за финансии и во согласност со Законот за финансирање на единиците на локалната самоуправа и Законот за јавен долг.

За вчитување на Буџетот на општината во трезорот потребно е да се достави excel табела на следните e-mail адреси: radmila.sandeva@finance.gov.mk, aleksandra.petkanovska@finance.gov.mk, marija.klincharova@finance.gov.mk или ramize.sulovska@finance.gov.mk. 

Во врска со планирањето на приходите потребно е да се има во предвид следното:

- приходите од групата 71 – Даночни приходи се планираат во основен буџет;
- приходите од групата 72 – Неданочни приходи се планираат во основен буџет и буџет на самофинансирачки активности, освен во случај на поврат на средства во буџет на дотации, буџетот на донации и буџетот на заеми кога се префрлаат средства од основен буџет како сопствено учество за реализација на одредена проектна активност;
- приходите од групата 73 - Капитални приходи се планираат во основен буџет и буџет на самофинансирачки активности;
- приходите од ставката 741 - Трансфери од други нивоа на власт (по потставки 741111 - Тековни трансфери од други нивоа на власт, 741112 – Трансфери од буџетот, 741113 –Трансфери од буџетите на фондовите и јавните претпријатија, 741115 – Дотации на општините од приходи од ДДВ и 741211 - Капитални трансфери од други нивоа на власт) се планираат во основен буџет. По исклучок на ова кога се префрлаат средства кон единките на локално ниво истите може да се планираат и во буџет на самофинансирачки активности;
- приходите од ставките 742 – Донации од странство, 743 - Капитални донации и 744 – Тековни донации се планираат во буџет на донации;
- приливите од кредити (група 75 – Домашно задолжување и 76 –Задолжување во странство) се планираат во буџетот на заеми, освен кога со задолжувањето се врши отплата на претходно земен кредит, како и приливите од краткорочните и долгорочните позајмици од Централен буџет кои се планираат во основен буџет на општината;
- приходите од групата 77 – Продажба на хартии од вредност се планираат во основен буџет.



 Во буџетот на дотации се планираат приходите од следниве поттставки: 

· 741117 - Наменска дотација на општината за активности од образованието (се однесува само за општина Пласница);
· 741119 - Наменска дотација на општината за активности од пожарникарство и 

· 741120 - Блок дотации на општината по одделни намени (основно и средно образование, детски градинки и домови за стари лица и култура).

Неискористените средства од блок и наменските дотации, општините ги враќаат во Буџетот на Репубика Северна Македонија, најдоцна до 31.12.2026 година.

 Во Билансот на приходи пренесениот вишок се планира на потставката 741114 – Пренесен вишок на приходи од претходните години. При тоа износот на планираниот вишок не треба да биде повисок од износот на салдото на крајот од претходната година. 

Буџетот на општината не се вчитува во трезорот на Министерството за финансии, доколку донесениот буџет од Советот на општината е изготвен спротивно од одредбите утврдено во Законот за финансирање на едниците на локалната самоуправа и насоките дадени во Буџетскиот циркулар.
3. Расходи и одливи
Планираните расходи и одливи во Буџетот на општината за 2026 година не смеат да ги надминат планираните приходи и приливи за фискалната година. Ова значи дека обезбедените средства од сопствените приходи и други приливи, вклучувајќи ги и средствата од домашно задолжување и задолжување во странство мора да ги покријат предвидените расходи. Во Буџетот на општината за 2026 година расходите се планираат по програми и потпрограми што овозможува на соодветен начин да се прикажат расходите според функциите и надлежностите на општината. 
При процесот на подготовка на Буџетот на општината за 2026 година потребно е почитувањето на принципот на буџетска дисциплина и рационално и ефикасно искористување на јавните приходи и истовремено намалување на непродуктивните трошоци и обезбедување на поголем простор за развојни инвестиции и кофинансирање на проекти финансирани од европските фондови. При планирањето на расходите за 2026 година, потребно е што е можно попрецизно да се проценат ресурсите од секоја програма и потпрограма.
При планирање на расходите во буџетот на општините, потребно е да се има во предвид следново:

· Имајќи предвид дека во октомври 2025 година ќе се одржат Локални избори, како и можноста дел од расходите за спроведување на локалните избори да не се исплатат до крајот на 2025 година, потребно е во Буџетот на општината за 2026 година да се планираат средства во потпрограмата А10 - Изборни активности и референдуми за исплата на неисплатените обврски поврзани со спроведување на локалните избори.

· Во Предлог Буџетот, односно Предлогот за изменување и дополнување на Буџетот на општината, на посебна програма А4 - Надминување на финансиска нестабилност потребно е да се планираат средства кои се поврзани со спроведување на усвоените мерки од Планот на мерки за надминување на финансиска нестабилност.  Овој план го носат општините кои, согласно член 39 од Законот за финансирање на единиците на локалната самоуправа, ги исполнуваат условите за настанување на финансиска нестабилност. Во оваа програма потребно е да се планираат најмалку 10% од износот на доспеани, а неплатени обврски, прикажани во кварталниот извештај, со напомена дека доколку обврските не се реализираат во тековната година, за нереализираниот дел се зголемува износот на програмата за наредената година. Министерството за финансии ја следи реализацијата на посебната програма во буџетот и доколку не се реализираат средствата од оваа програма во тековната фискална  година, за нереализираниот износ се зголемува програмата за наредната фискална година.
· Расходите што се финансираат со трансфери добиени од Централниот Буџет потребно е да се планираат на посебни потпрограми, согласно намената за која се добиени средствата. Во однос на средствата што се обезбедени како капитални дотации од Буџетот на Република Северна Македонија, преку Потпрограмата АА - Инфраструктурни проекти во општините, потребно е во Посебниот дел да се планираат во одделни потпрограми според намената за која се обезбедени, со ист назив на одобрениот проектот и согласно динамиката за исплата на средства утврдена од страна на ресорното министерство. 
· Расходите кои се финансираат од наменските и блок дотации, како и од приходите од самофинансирачки активности потребно е да се усогласат со реалните потреби и барања на локалните јавни установи. Ова треба да обезбеди ефикасно и рационално користење на расположливите средства, овозможувајќи локалните јавни установи (училишта, градинки, домови за стари лица, културни институции и ТППЕ) непречено да ги извршуваат своите основни функции и активности во согласност со пренесените надлежности.
· При планирањето на расходите во буџетот на донации, кои произлегуваат од договорни обврски со лица кои не се вработени во општината или во локалните јавни установи, потребно е персоналниот данок на доход за истите да се планира и исплаќа од ставката 425 - Договорни услуги, од која се исплаќа и надоместокот за нивното времено ангажирање. Согласно ова, укажуваме дека во буџетот на донации персоналниот данок на доход не треба да се планира во рамките на категорија 40 - Плати и надоместоци, бидејќи не станува збор за редовно вработени лица туку за ангажирање по договор.
Во прилог на доставениот буџет потребно е да се достави и текстуално Образложение во кое во кратки црти ќе се образложи донесениот буџет и програма/подпрограма и потребно е да се утврдат инпут и аутут индикатори. Во прилог е даден образец Прилог 6 - Индикатори на буџет на општина кој треба да се пополни и доколку општината смета да се додадат и други индикатори со кои би се мерела успешноста на општината.     

4.Управување со буџетот

Во текот на извршувањето на буџетот во тековната фискалната година, доколку приходите и/или расходите не се остварат како што е планирано во Буџетот на општината, градоначалникот може да предложи на Советот на општината Измени и дополнувања на Буџетот – Ребаланс, кој се донесува најдоцна до 15 ноември во тековната фискална година. Ребаланс се донесува во постапка идентична со постапката на донесување на Буџет на општината.  

Во текот на буџетската година, општината може да го надмине максималниот износ на планирани сопствени приходи на основниот буџет доколку добие трансфер на средства од соодветна институција или се случат промени во висината и/или видот на сопствени приходи на основниот буџет, утврдени со закон. Во вакви случаи, потребно е да се донесе Одлука за изменување и дополнување на Буџетот на општината, која ја усвојува Советот на општината. 

Исто така, согласно Законот за финансирање на единиците на локалната самоуправа, општината може дополнително да ги зголеми планираните сопствени приходи до најмногу 20%, доколку општината заклучно со третиот квартал оствари реализација на сопствените приходи на основниот буџет над 75%.

При донесување на Одлука за измена на распоредот на средствата во Буџетот на општината во рамки на одобрените буџети (пренамена), потребно е да се почитува одредбите од Законот за буџетите, односно одобрените средства на ниво на ставка, во рамки на потпрограма и буџет, не можат да бидат намалени за повеќе од 20% од износот на ставката преку прераспределби во тековната фискална година. Исклучок од ова правило се средствата кои се однесуваат на спроведување на налози за извршување по основ на присилна наплата. Исто така, одобрените средства за плати и надоместоци во рамките на буџет не може да се зголемат со прераспределба за повеќе од 10%. Исто така, при донесување на Одлука за дополнување на средствата, не е дозволено да се планира зголемување на планот на средствата во основниот буџет. 

Исто така, потребно е да се има предвид дека сите средства добиени како трансфери од централниот буџет, како и капиталните дотации, кои се распределени по одделни потпрограми, се строго наменски, што значи дека не смеат да се пренаменуваат за други програми, потпрограми или намени што не се поврзани со одобрениот проект, освен доколку не постои одобрение од институцијата што ги доделила средствата. Средствата мора да се користат исклучиво за целта за која се доделени, согласно одобрениот проект и динамиката на исплата утврдена од ресорното министерство. Истовремено, приходната страна на буџетот мора да ги рефлектира овие средства во согласност со планираното одобрување, а трошењето на истите да биде исклучиво во рамките на намената.


Исто така, проектите за кои општината обезбедила финансиски средства од сопствениот буџет, средствата кои се обезбедени од Буџетот на РСМ како капитални дотации, средства од донации и заеми, а кои согласно временската рамка се реализираат во повеќе години, потребно е за истите да се донесе План на програми за развој, во согласност со законската рамка за среднорочно буџетско планирање и за секој проект одделно да се пополни образецот В1, кој ги содржи основните информации за проектот, временскиот период на реализација, финансирањето по години и очекуваните резултати.

При доставувањето на Измените и дополнувањата на Буџетот – Ребаланс, Одлуката за измена на распоредот на средствата во буџетот на општината и Одлуката за дополнување на средствата на буџетот на општината потребно е задолжително во прилог да се достави и текстуално Образложение за направените измени во буџетот на општината. 

Истовремено, посочуваме приходите кои се реализираат согласно договорите за цесија, потребно е да се реализираат преку трезорскиот систем. Сите општини се должни да ги следат овие упатства при реализација на приходи по основ на пренос на побарувања преку цесија.

За вчитување на одлуките за пренамена и дополнување, како и за ребалансот потребно е измената да се достави во соодветна excel табела на горенаведените e-mail адреси.
5. Наплата на судски решенија 

                Согласно член 33 од Законот за буџетите („Службен весник на Република Македонија“ бр. 64/05, 4/08, 103/08, 156/09, 95/10, 180/11, 171/12, 192/15, 167/16 и „Службен весник на Република Северна Македонија“ бр.151/21 и 3/25), Министерството за финансии води евиденција на одобрените средства со Буџетот на Република Северна Македонија и со буџетите на општините во трезорската главна книга.

Ве известуваме дека во текот на 2026 година и во наредните години Министерството за финансии по службена должност во текот на фискалната година ќе врши прераспределба во рамки на одобрениот буџет на општината за обезбедување на потребни средства за спроведување на налози за извршување по основ на присилна наплата и истите ќе се евидентираат на соодветната потставка.

	Раздел
	РКБ
	Сметка
	Програма
	Потставка
	Износ
	Забелешка

	Платата ја контролирал ___________________
	
	

	
	
	
	
	
	
	
	

	
	Доставено до Министерството за ________________________  на                   2026  година  

	
	
	
	
	
	
	
	

	
	 
	 
	 
	 
	 
	 
	 

	
	Одобрил,
	 
	 
	 
	 
	 

	
	Градоначалник на општина   _____________________________
	 
	 

	
	 
	 
	 
	 
	 
	 
	 

	
	
	              
	
	
	
	
	

	
	
	
	
	
	
	
	

	
	Објаснување за пополнување на образецот:
	
	

	
	Во колоната 1 се наведува разделот на буџетскиот корисник
	
	

	
	Во колоната 2 се наведува регистарскиот контролен број (RKB) на локалната јавна установа

	
	Во колоната 3 се наведува сметката
	
	
	

	
	Во колоната 4 се наведува програмата 
	
	
	

	
	Во колоната 5 се наведува потставката (на шест цифри)
	
	

	
	Во колоната 6 се наведува износот кој се исплатува
	
	

	
	Во колоната 7 се наведува што се исплатува ( плата, персонален данок, придонеси)

	
	
	
	
	
	
	
	


ПРИЛОГ 2
Програми и потпрограми на Буџетот на единицата на локална самоуправа за

2026 година
	НАДЛЕЖНОСТ
	Програми
	Потпрограми
	Опис на потпрограмата

	А- СОВЕТ НА ОПШТИНА 
	А0
	А00
	СОВЕТ НА ОПШТИНА

	
	А1
	А10
	ИЗБОРНИ АКТИВНОСТИ И РЕФЕРЕНДУМИ

	
	А4
	А40
	НАДМИНУВАЊЕ НА ФИНАНСИСКА НЕСТАБИЛНОСТ

	Д-ГРАДОНАЧАЛНИК
	Д0
	Д00
	ГРАДОНАЧАЛНИК

	 
	Д1
	Д10
	МЕСНА САМОУПРАВА 

	 
	ДА
	ДА0
	КАПИТАЛНИ РАСХОДИ ЗА МЕСНА САМОУПРАВА 

	Е-ОПШТИНСКА АДМИНИСТРАЦИЈА 
	Е0
	Е00
	ОПШТИНСКА АДМИНИСТРАЦИЈА 

	 
	ЕА
	ЕА0
	КАПИТАЛНИ РАСХОДИ НА ОПШТИНАТА 

	Ф- УРБАНО ПЛАНИРАЊЕ 
	Ф1
	Ф10
	УРБАНИСТИЧКО ПЛАНИРАЊЕ 

	 
	Ф2
	Ф20
	УРЕДУВАЊЕ НА ГРАДЕЖНО ЗЕМЈИШТЕ

	 
	Ф3
	Ф30
	УРЕДУВАЊЕ НА ПРОСТОР ВО РУРАЛНИ ПОДРАЧЈА

	 
	ФА
	ФА0
	КАПИТАЛНИ РАСХОДИ ЗА УРЕДУВАЊЕ НА ГРАДЕЖНО ЗЕМЈИШТЕ 

	 
	ФД 
	ФД0
	КАПИТАЛНИ РАСХОДИ  ЗА УРЕДУВАЊЕ НА ПРОСТОР ВО РУРАЛНИ ПОДРАЧЈА 

	Г-ЛОКАЛЕН ЕКОНОМСКИ РАЗВОЈ 
	Г1
	Г10
	ПОДДРШКА НА ЛОКАЛНИОТ ЕКОНОМСКИ РАЗВОЈ 

	 
	Г2
	Г20
	ПОТТИКНУВАЊЕ НА РАЗВОЈОТ ВО ТУРИЗМОТ 

	
	ГА
	ГА0
	ИЗГРАДБА НА ОБЈЕКТИ

	 
	ГД
	ГД0
	ПРОЕКТИ ЗА ЕНЕРГЕТСКА ЕФИКАСНОСТ

	Ј-КОМУНАЛНИ ДЕЈНОСТИ 
	Ј0
	Ј00
	ОДРЖУВАЊЕ НА УРБАНА ОПРЕМА 

	 
	Ј1
	Ј10
	СНАБДУВАЊЕ СО ВОДА

	 
	Ј2
	Ј20
	ОДВЕДУВАЊЕ И ПРЕЧИСТУВАЊЕ НА ОТПАДНИ ВОДИ

	 
	Ј3
	Ј30
	ЈАВНО ОСВЕТЛУВАЊЕ

	 
	Ј4
	Ј40
	ЈАВНА ЧИСТОТА

	 
	Ј5
	Ј50
	ЈАВЕН ЛОКАЛЕН ПРЕВОЗ НА ПАТНИЦИ

	 
	Ј6
	Ј60
	ОДРЖУВАЊЕ И ЗАШТИТА НА ЛОКАЛНИ ПАТИШТА, УЛИЦИ И МОСТОВИ И РЕГУЛИРАЊЕ НА РЕЖИМ НА СООБРАЌАЈОТ

	 
	Ј7
	Ј70
	ОДРЖУВАЊЕ И КОРИСТЕЊЕ НА ПАРКОВИ И ЗЕЛЕНИЛО

	 
	Ј8
	Ј80
	ДРУГИ КОМУНАЛНИ УСЛУГИ

	 
	Ј9
	Ј90
	ОДРЖУВАЊЕ НА ПРОСТОРИ ЗА ПАРКИРАЊЕ

	 
	ЈА
	ЈА0
	ИЗГРАДБА НА ЈАВНО ОСВЕТЛУВАЊЕ

	 
	ЈД
	ЈД0
	ИЗГРАДБА И РЕКОНСТРУКЦИЈА НА ЛОКАЛНИ ПАТИШТА, УЛИЦИ И МОСТОВИ

	 
	ЈЕ
	JЕ0
	ИЗГРАДБА НА ПРОСТОР ЗА ПАРКИРАЊЕ

	 
	ЈФ
	ЈФ0
	ИЗГРАДБА НА СООБРАЌАЈНА СИГНАЛИЗАЦИЈА

	 
	ЈГ
	ЈГ0
	ИЗГРАБА НА СИСТЕМИ ЗА ВОДОСНАБДУВАЊЕ

	 
	ЈИ
	ЈИ0
	ИЗГРАДБА НА СИСТЕМИ ЗА ОДВЕДУВАЊЕ И ПРЕЧИСТУВАЊЕ НА ОТПАДНИ ВОДИ

	 
	ЈЈ
	ЈЈ0
	ИЗГРАДБА НА ДЕПОНИИ ЗА ОТПАД

	 
	ЈК
	ЈК0
	КАПИТАЛНИ РАСХОДИ ЗА ЈАВНА ЧИСТОТА 

	 
	ЈЛ
	ЈЛ0
	КАПИТАЛНИ РАСХОДИ ЗА ДРУГИ КОМУНАЛНИ УСЛУГИ 

	 
	ЈМ
	ЈМ0
	КАПИТАЛНИ РАСХОДИ ЗА ПАРКОВИ И ЗЕЛЕНИЛО 

	 
	ЈН
	ЈН0
	КАПИТАЛНИ РАСХОДИ ЗА УРБАНА ОПРЕМА 

	
	ЈП
	ЈП0
	КАПИТАЛНИ РАСХОДИ ЗА ЈАВЕН ПРЕВОЗ 

	К - КУЛТУРА
	K1
	K10
	БИБЛИОТЕКАРСТВО

	 
	K2
	K20
	МУЗИЧКА И СЦЕНСКО - УМЕТНИЧКА ДЕЈНОСТ

	 
	K3
	K30
	МУЗЕЈСКА И КИНОТЕЧНА ДЕЈНОСТ

	 
	K4
	K40
	КУЛТУРНИ МАНИФЕСТАЦИИ И ТВОРЕШТВО

	 
	KA
	KA0
	КАПИТАЛНИ РАСХОДИ ВО КУЛТУРАТА

	Л - СПОРТ И РЕКРЕАЦИЈА
	Л0
	Л00
	СПОРТ И РЕКРЕАЦИЈА

	
	ЛА
	ЛА0
	КАПИТАЛНИ РАСХОДИ ЗА СПОРТ И РЕКРЕАЦИЈА 

	М - ПРОГРАМИ ЗА РАЗВОЈ
	МБ
	МБ0
	ПРЕКУГРАНИЧНА СОРАБОТКА

	 
	МД
	МД0
	РУРАЛЕН РАЗВОЈ

	Н - ОБРАЗОВАНИЕ
	Н1
	Н10
	ОСНОВНО ОБРАЗОВАНИЕ

	 
	Н2
	Н20
	СРЕДНО ОБРАЗОВАНИЕ

	
	НА
	НА0
	КАПИТАЛНИ РАСХОДИ ЗА ОСНОВНО ОБРАЗОВАНИЕ

	
	НБ
	НБ0
	КАПИТАЛНИ РАСХОДИ ЗА СРЕДНО ОБРАЗОВАНИЕ 

	Р - ЗАШТИТА НА ЖИВОТНА СРЕДИНА И ПРИРОДА
	Р1
	Р10
	ЗАШТИТА НА ЖИВОТНА СРЕДИНА И ПРИРОДА

	 
	РА
	РА0
	КАПИТАЛНИ РАСХОДИ ЗА ЗАШТИТА НА ЖИВОТНА СРЕДИНА И ПРИРОДА 

	Т - УНАПРЕДУВАЊЕ НА ЗДРАВСТВЕНА ЗАШТИТА
	Т1
	Т10
	УНАПРЕДУВАЊЕ НА ЗДРАВСТВЕНА ЗАШТИТА

	В - СОЦИЈАЛНА ЗАШТИТА И ЗАШТИТА НА ДЕЦА
	В1
	В10
	ДЕТСКИ ГРАДИНКИ

	 
	В2
	В20
	ДОМОВИ ЗА СТАРИ ЛИЦА

	
	В3
	В30
	СОЦИЈАЛНА ЗАШТИТА

	
	ВА
	ВА0
	КАПИТАЛНИ РАСХОДИ ЗА ДЕТСКИ ГРАДИНКИ 

	
	ВБ
	ВБ0
	КАПИТАЛНИ РАСХОДИ ЗА ДОМОВИ ЗА СТАРИ ЛИЦА

	Њ - ПРОТИВПОЖАРНА ЗАШТИТА
	Њ0
	Њ00
	ПРОТИВПОЖАРНА ЗАШТИТА 

	 
	ЊА
	ЊА0
	КАПИТАЛНИ РАСХОДИ ЗА ПРОТИВПОЖАРНА ЗАШТИТА 

	Љ – ЗАШТИТА И СПАСУВАЊЕ 
	Љ0
	Љ00
	ЗАШТИТА И СПАСУВАЊЕ 

	
	ЉА
	ЉА0
	КАПИТАЛНИ РАСХОДИ ЗА ЗАШТИТА И СПАСУВАЊЕ

	Џ- РОДОВА ЕДНАКВОСТ
	Џ1
	Џ10
	РОДОВА ЕДНАКВОСТ


ОБРАЗЛОЖЕНИЕ НА ПРОГРАМИТЕ И ПОТПРОГРАМИТЕ
А0 Совет на општина

Во оваа програма се планираат тековно – оперативните расходи поврзани со работата на советниците во Советот на општината и тоа за :
· Надоместоци за советниците;
· Дневници и патни трошоци;
· Други трошоци директно поврзани со работата на советниците (телефонски сметки, материјални трошоци др.) и
· Други трошоци кои се директно поврзани со работата и надлежностите на Советот (награди кои ги доделува Советот на општината и постојна резерва која ја одредува Советот).

А1 Изборни активности и референдуми

Во оваа програма се планираат тековно – оперативните расходи неопходни за организирање и спроведување на избори и референдуми на локално ниво.

А4 Надминување на финансиска нестабилност
Во оваа програма се планираат расходи кои се поврзани со спроведување на усвоените мерки од Планот на мерки за надминување на финансиска нестабилност. Во оваа програма потребно е да се планираат средства со кој ќе се подмират обврските на општината и тоа најмалку 10% од обврските со напомена дека доколку обврските не се реализираат во тековната година, за нерализираниот дел се зголемува износот на програмата за наредната година. 
Д0 Градоначалник

Во оваа програма се планираат тековно – оперативните расходи кои се потребни за работа на градоначалникот на општината и тоа:

· Плати и надоместоци за градоначалникот и вработените во кабинетот на градоначалникот;
· Дневници и патни трошоци за градоначалникот и вработените во кабинетот на градоначалникот;
· Други трошоци директно поврзани со работата на градоначалникот и вработените во кабинетот на градоначалникот и
· Други трошоци кои се директно поврзани со работата на градоначалникот и вработените во кабинетот на градоначалникот (награди кои ги доделува градоначалникот и тековна резерва која ја одредува Советот).

Е0 Општинска администрација 

Во оваа програма се планираат тековно – оперативните расходи кои се потребни за работа на општинската администрација и тоа:

· Плати и надоместоци за вработените во општинската администрација и
· Тековно - оперативните трошоци потребни за работењето на општината, вклучувајќи го и работењето на советот, градоначалникот и кабинетот на градоначалникот. 
ЕА Капитални расходи на општината 

Во оваа програма се планираат капиталните расходи за следниве намени:

· Набавка на опрема  и возила за потребите на општинската администрација, Советот на општината, градоначалникот и кабинетот на градоначалникот и

· Изградба на деловни објекти за потребите на општинската администрација, Советот на општината, градоначалникот и кабинетот на градоначалникот.

Ф1 Урбанистичко планирање 

Во оваа програма се планираат тековно – оперативните расходи за урбанистичко планирање кои се однесуваат на подготовка и донесување на генерален и детален урбанистички план, урбанистички план за село и урбанистички план вон населено место и годишна програма за изработка на урбанистички планови. 
Ф2 Уредување на градежно земјиште
Во оваа програма се планираат тековно – оперативните расходи поврзани со уредување, одржување и развој на градежното земјиште на територијата на општината. Овде се вклучени: 
· донесување на годишна програма за уредување на градежно земјиште
· планирање, подготовка изработка и ревизија на урбанистички планови и проекти, 
· инфраструктурно уредување на градежното земјиште и 
· одржување на комуналната инфраструктура поврзана со градежното земјиште;

Ф3 Уредување на простор во рурални подрачја 
Во оваа програма се планираат тековно – оперативните расходи за уредување на просторот во рурални подрачја. Во оваа програма се вклучени расходите поврзани со изработка и ревизија на планови за уредување на руралниот простор, обезбедување и уредување на инфраструктурни елементи. 

ФА Капитални расходи за уредување на градежно земјиште 
Во оваа програма се планираат капиталните расходи кои произлегуваат од уредување на градежно земјиште и тоа:
· Изведување на градежни и работни зафати со цел обезбедување на пристап до јавен пат и поставување на инсталација (водоводна, канализационо – фекална и атмосферска, електрична, телекомуникациона и друга инсталација со приклучоци до градежната парцела) и
· Набавка на материјали потребни за изведување на инфраструктурни објекти како што се патишта и материјали за изведба на водоводна, канализационо – фекална и атмосферска, електрична, телекомуникациона и друга инсталација.
ФД Капитални расходи за уредување на простор во рурални подрачја 
Во оваа програма се планираат капиталните расходи за уредување на простор во рурални подрачја.

Г1 Поддршка на локалниот економски развој 
Во рамките на оваа програма се планираат тековно – оперативните расходи наменети за финансирање на активности насочени кон поттикнување и развој на локалната економија, со цел подобрување на условите за бизнис, зголемување на вработеноста и унапредување на животниот стандард во општината и тоа: 
· Издавање на информативен материјал и публикации со кои се промовира економскиот потенцијал на општината,
·  Одржување на локални саеми, 
· Активности наменети за зголемување на вработеноста преку соодветни тренинг програми 
· Активности поврзани со подобрување на економскиот потенцијал на фирмите кои работат на територијата на општината.
Г2 Поттикнување на развојот на туризмот

Во оваа програма се планираат расходи наменети за финансирање на активности насочени кон поддршка и развој на туризмот во општината и тоа преку:
· Развој и унапредување на туристичката инфраструктура;

· Организација на манифестации, промотивни кампањи и други настани за промоција на туристичките потенцијали;

· Поддршка на локалните туристички организации и приватниот сектор во туризмот;

· Едукација и обука на кадри од туристичкиот сектор;

· Создавање услови за развој на екотуризам, културен туризам и други облици на туризам.

ГА Изградба на објекти 
Во оваа програма се планираат капиталните расходи кои се однесуваат на планирање, проектирање и изградба на комерцијални и други инфраструктурни објекти во општината.

ГД Проекти за енергетска ефикасност

Во оваа програма се планираат капиталните расходи кои се поврзани со подобрување и унапредување на енергетската ефикасност на локално ниво и тоа преку:

· Реализација на енергетски ефикасни мерки во јавните згради и инфраструктура;

· Изведба на санации и изолации за намалување на топлинските загуби;

· Инсталација на енергетски ефикасни системи за греење, ладење и осветлување;

· Промоција и поддршка на проекти за користење на обновливи извори на енергија;

Ј0 Одржување на урбана опрема 
Во оваа програма се планираат тековно – оперативните расходи наменети за одржување сервисирање и санација на постојната урбана опрема и тоа преку:
· Редовно одржување и поправка на клупи, корпи за отпад и друга урбана опрема;

· Санација и замена на оштетени елементи од урбаната опрема;

· Набавка на резервни делови и материјали за одржување;

· Контрола и мониторинг на состојбата на урбаната опрема.

Ј1 Снабдување со вода 
Во оваа програма се планираат тековно – оперативните расходи поврзани со обезбедување, обработка и дистрибуција на водата за пиење. Средствата се наменети за реализација на следниве активности:

· Обезбедување и третман на вода за пиење;

· Одржување и сервисирање на водоснабдителната мрежа и инфраструктура;

· Контрола на квалитетот на водата;

· Надзор на водомерите и водоснабдителните објекти;

· Ефективно управување со водоснабдителниот систем.
Ј2 Одржување и пречистување на отпадни води 
Во оваа програма се планираат тековно – оперативните расходи поврзани со одведување, собирање, пречистување и испуштање на отпадните води од урбаниот простор. Средствата се наменети за реализација на следниве активности:
· Одведување и собирање на отпадни води преку канализационата мрежа;

· Пречистување на отпадните води согласно законските стандарди;

· Одведување и управување со атмосферските води;

· Одржување и сервисирање на канализациониот систем;

· Контрола и мониторинг на квалитетот на испуштените води.
Ј3 Јавно осветлување 
Во оваа програма се планираат тековно – оперативните расходи поврзани со одржување и непречено функционирање на системите за јавно осветлување во општината. Средствата се наменети за реализација на следниве активности:

· Одржување и сервисирање на мрежата за јавно осветлување;

· Отстранување  на дефекти и замена на оштетени елементи;

· Контрола на потрошувачката на енергија и воведување мерки за енергетска ефикасност;

· Планирање и изведба на нови системи за јавна осветленост.

Ј4 Јавна чистота 
Во оваа програма се планираат тековно – оперативните расходи поврзани со одржување на јавната чистота во општината, односно собирање, транспортирање и управување на комунален отпад и одржување на местата за селективно собирање на отпад. Средствата се наменети за покривање на расходите на следните активности:
· Редовно собирање и транспортирање на комуналниот отпад од домаќинствата и јавните површини;

· Одржување и чистење на јавните простори;

· Управување и одржување на пунктовите за селективно собирање на отпад;

Ј5 Јавен локален превоз на патници 
Во оваа програма се планираат тековно – оперативните расходи поврзани со организирање и функционирање на локален превоз на патници во општината, одржување на автобуски постројки и станици и други расходи. Средствата се наменети за покривање на расходите на следните активности:

· Субвенционирање и организација на јавниот локален превоз на патници;

· Одржување и уредување на автобуски постојки, станици и инфраструктура за превоз;

· Контрола на квалитетот на услугите за јавен превоз;

· Финансиска поддршка за оператори на јавен превоз;

· Поддршка за воведување на еколошки и енергетски ефикасни возила.

Ј6 Одржување и заштита на локални патишта, улици, мостови и регулирање на режим на сообраќај 
Во оваа програма се планираат тековно – оперативните расходи поврзани со редовно и вонредно одржување на локалната патна инфраструктура, како и активности поврзани со безбедноста и уредувањето на режимот на сообраќајот. Средствата се наменети за покривање на расходите на следните активности:
· Редовно одржување на коловози, мостови,улици и патишта,
· Чистење на коловози, уредување на банкини, заштита на косини, насипи, усеци изасеци, чистење и уредување на одводите на патот, сливници, поправка на потпорни и обложни ѕидови, тунели и други објекти на патот,
· Одржување на прегледност на патишта,
· Чистење на снег и мраз на коловозот, посипување на коловозот со сол или други абразивни средства и
· Чистење, замена и поправка на хоризонтална и вертикална сигнализација на патот, на огради и заштитна мрежа на патот и на друга опрема на патот.
Ј7 Одржување и користење на паркови и зеленило 
Во оваа програма се планираат тековно – оперативните расходи поврзани со одржување на постојните паркови и јавни зелени површини, дрвореди и декоративно зеленило, како и активности за нивна реконструкција, уредување и обновување. Средствата се наменети за покривање на расходите на следните активности:
· Редовно косење, наводнување, кастрење и ѓубрење на тревни површини;

· Одржување и засадување на дрвја, цвеќиња, грмушки и сезонско зеленило;

· Реконструкција и уредување на постојни паркови и зелени зони;

· Одржување на инфраструктурата во парковите (клупи, патеки, фонтани, детски игралишта итн.);

· Отстранување на суви или заболени растенија и пошумување на јавни површини каде е потребно;

Ј8 Други комунални услуги 
Во оваа програма се планираат тековно – оперативните расходи поврзани со извршување на дополнителни комунални услуги во општината, кои не се опфатени во другите програми, а се од суштинско значење за одржување на јавната хигиена, здравје и безбедност, како што се дезинсекција, дератизација, ерадикација, отстранување на хаварисани возила и други расходи поврзани со извршување на посебни комунални задачи во надлежност на општината.
J9 Одржување на простор за паркирање
Во оваа програма се планираат тековно – оперативните расходи за одржување на постојните простори за паркирање и тоа за:
· Редовно чистење и метење на паркинг површините;

· Одржување и обновување на хоризонтална и вертикална сигнализација; 

· Поправка на оштетувања на асфалтната подлога и други урбани елементи; 

· Реконструкција на осветлување на паркинг простори; 

· Одржување на паркинг апарати или системи за наплата и
· Поставување и одржување на заштитна и информативна урбана опрема. 

JA Изградба на јавно осветлување 
Во оваа програма се планираат капиталните расходи кои се однесуваат на набавка, реконструкција и поставување на нови системи за јавно осветлување. Средствата се наменети за:

· Обезбедување современа, енергетски ефикасна и безбедна мрежа за осветлување на јавните површини;
· Реконструкција на постојните системи;
· Замена на застарена опрема со нови технологии и 
· Поставување на нови столбови и светилки во делови каде што постојното осветлување е недоволно или не постои.
ЈД Изградба и реконструкција на локални патишта, улици и мостови 
Во оваа програма се планираат капиталните расходи кои се поврзани со изградба и реконструкција на локални патишта, улици и мостови. Програмата вклучува активности како што се: 
· Изградба на нови локални патишта и улици;

· Реконструкција и рехабилитација на постојни патишта и улици;
· Изградба и реконструкција на мостови и пропусти;

· Регулација на атмосферска канализација долж улици и патишта;

· Изградба на банкини, канали и одводни системи и
· Изградба на велосипедски и пешачки патеки паралелно со улиците.
JE Изградба на простор за паркирање 
Во оваа програма се планираат капиталните расходи кои се поврзани со изградба на нови и реконструкција на постојните простори за паркирање. Средствата се наменети за изградба на нови паркинзи, проширување и адаптација на постојните, како и подобрување на инфраструктурата и сообраќајните решенија поврзани со паркирањето.
JФ Изградба на сообраќајна сигнализација
Во оваа програма се планираат капиталните расходи поврзани со поставување и заменување на сообраќајните знаци и заштитна опрема на локалните патишта и улици, односно подигање на вертикална и хоризонтална сигнализација. 

JГ Изградба на системи за водоснабдување
Во оваа програма се планираат капиталните расходи кои се поврзани со изградба, реконструкција и доградба на водоснабдителниот систем на територијата на општината и набавка на потребната опрема. Средствата се наменети за:
· Набавка на цевки, пумпи, филтри, вентилски тела и друга опрема;
· Изградба и доградба на водоводна мрежа;
· Инсталација на нови пумпи и вентилски тела;
· Поврзување на новите системи со постоечката мрежа; 
· Реконструкција и санација на постоечки системи и
· Поправка или замена на оштетени цевки и опрема.
JИ Изградба на системи за одведување и пречистување на отпадни води 

Во оваа програма се планираат капиталните расходи кои се поврзани со изградба, реконструкција и доградба на канализациониот систем на територијата на општината и набавка на потребната опрема. Средствата се наменети за:
· Изградба на нови канализациони мрежи;
· Реконструкција и доградба на постоечки канализациони системи;
· Изградба и модернизација на пречистителни станици за отпадни води;
· Набавка и инсталација на опрема и
· Оперативна поддршка и техничко одржување на системите.
JJ Изградба на депонии за отпад 
Во оваа програма се планираат капиталните расходи за основање и изградба на депонии за неопасен и интерен отпад од страна на општините. Средствата се наменети за:

· Избор на локација, чистење и подготовка на теренот за изградба на депонии;
· Изградба на инфраструктура и основни градежни работи;
· Изградба на системи за одведување на течни отпадни води и гасови;
· Инсталација на системи за контролa и заштита на животната средина;
· Опремување на депонијата и
· Набавка и поставување на опрема за управување со отпадот.
JK Капитални расходи за јавна чистота  
Во оваа програма се планираат капиталните расходи за јавна чистота, како што е набавка на возила и опрема за комунална хигиена за потребите на јавното претпријатие.
ЈЛ Капитални расходи за други комунални услуги 
Во оваа програма се планираат капиталните расходи за други комунални услуги како што е набавка на специјални возила за дезинсекција и други капитални расходи.

JM Капитални расходи за паркови и зеленило 
Во оваа програма се планираат капиталните расходи за подигање и изградба на нови паркови и зеленило. Средствата се наменети за:
· Подготовка на теренот, чистење на површини, израмнување и подготвка за садење;
· Набавка на растителен материјал и
· Набавка на опрема и материјали за уредување и системи за наводнување, алати, ѓубрива, песок, земја за садење.
JН Капитални расходи за урбана опрема 
Во оваа програма се планираат капиталните расходи за набавка на нова урбана опрема како што се: клупи, часовници, корпи за отпадоци, чешми, табли со имиња на улици, плоштади, мостови и други инфраструктурни објекти, играчки на детски игралишта и сл.
ЈП Капитални расходи за јавен превоз 

Во оваа програма се планираат капиталните расходи за набавка на возила за превоз на патници, реконструкција и изградба на автобуски постројки и станици и други капитални расходи.
K1 Библиотекарство 

Во оваа програма се планираат тековно – оперативните расходи наменети за финансирање на работењето на библиотеките, како што се:
· Набавка на книги и материјали;
· Одржување на објекти и опрема;
· Исплата на плати и надоместоци на вработените;
· Организација на културни и едукативни активности и
· Поддршка за дигитализација и информатички системи.
K2 Музичко и сценско - уметничка дејност 
Во оваа програма се планираат тековно – оперативните расходи за спроведување на музичка, драмска, оперска, балетска и играорна дејност. Средствата се наменети за:
· Организацирање на музички и театарски претстави;
· Исплата на плати и надоместоци на вработените;
· Ангажирање на уметници и актери;
· Набавка на реквизити и костими;
· Одржување на сцена и опрема и
· Промоција, маркетинг и организирање на културно - уметнички настани.
K3 Музејска и кинотечна дејност 
Во оваа програма се планираат тековно – оперативните расходи за финансирање на активностите на музеите и финансирање на филмската дејност. Средствата се наменети за:
· Чување на музејски збирки и експонати;
· Исплата на плати и надоместоци на вработените;
· Организација на изложби и културни манифестации и
· Набавка и одржување на кинотечна опрема и филмска архива.
K4 Културни манифестации и творештво

Во оваа програма се планираат тековно – оперативните расходи за издавачка и галеричка дејност, активности на домовите на културата, посредување во презентирање на дела од областа на културата, како и одржување, заштита и користење на спомен обележја. Средствата се наменети за:
· Поддршка на издавачка и галериска дејност;
· Организација на настани во домовите на културата:
· Презентирање и промоција на културни дела;
· Одржување и заштита на спомен обележја и
· Поттикнување на творештвото и културното наследство.
KA Капитални расходи во културата

Во оваа програма се планираат капиталните расходи за изградба, доградба и реконструкција на објекти од областа на културата, набавка на потребна опрема, изградба и реконструкција на меморијални споменици, спомен обележја и други капитални расходи поврзани со активности од областа на културата.

Л0 Спорт и рекреација
Во оваа програма се планираат тековно – оперативните расходи поврзани со организирање спортски активности и манифестации, поддржување на натпревари на општинско ниво, поддршка на училишниот спорт, поддршка на масовни спортско рекреативни активности на граѓаните и друго.  Средствата се наменети за:
· Организација на локални спортски манифестации и турнири;
· Финансиска поддршка за училишен спорт и младински спортски активности;
· Поддршка на спортски клубови и здруженија и
· Организирање масовни спортско-рекреативни настани (маршеви, трки, фитнес во природа).
ЛА Капитални расходи за спорт и рекреација
Во оваа програма се планираат капиталните расходи за изградба, доградба и реконструкција на спортски објекти, како и нивно опремување, односно изградба на спортски сали, стадиони, базени и игралишта и определување на рекреативни зони за масовно спортување и друго. 
МБ Прекугранична соработка

Во оваа програма се планираат расходи поврзани со проекти кои имаат за цел зајакнување на соработката меѓу граничните региони на Република Македонија и соседните земји, подобрување на добрососедските односи, подршка на стабилноста, безбедноста и економскиот просперитетот во регионот и поттикнување на рамномерен развој во граничните подрачја. Средствата се наменети за:
· Инфраструктурни проекти со заедничко значење (патишта, гранични премини, водоснабдување итн.);

· Економска и туристичка промоција на прекугранични региони;

· Проекти за заштита на животната средина;

· Образовна, културна и институционална размена и
· Заеднички безбедносни иницијативи и поддршка за цивилна заштита.

МД Рурален развој 

Во оваа програма ги поддржува проекти кои ќе овозможат достигнување на стандардите на ЕУ воспоставени во областа на земјоделското производство, преработката на храна и руралниот развој, односно инвестиции во земјоделски и преработувачки капацитети и маркетинг на земјоделски производи и риба, како и подобрување и развој на руралната инфраструктура и обука на земјоделците.
Н1 Основно образование

Во оваа програма се планираат расходи поврзани со работењето на основните училишта и тоа: плати и надоместоци на вработените во основните училишта, набавка на канцелариски и друг материјали, трошоци  за телефон, интернет, поштенски услуги, електрична енергија, греење, вода, подигање на смет, тековни поправки и одржување на згради, канцелариска опрема и возила во сопственост на основните училишта и други расходи.

Н2 Средно образование
Во оваа програма се планираат расходи поврзани со работењето на средните училишта и тоа: плати и надоместоци на вработените во средните училишта, набавка на канцелариски и друг материјали, трошоци за телефон, интернет, поштенски услуги, електрична енергија, греење, вода, подигање на смет, тековни поправки и одржување на згради, канцелариска опрема и возила во сопственост на средните училишта и други расходи.

НА Капитални расходи за основно образование 
Во оваа програма се планираат капиталните расходи за изградба, доградба и реконструкција на основни училишта, како и нивно опремување.

НБ Капитални расходи за средно образование 
Во оваа програма се планираат капиталните расходи за изградба, доградба и реконструкција на средни училишта, како и нивно опремување.

Р1 Заштита на животната средина и природа
Во оваа програма се планираат тековно – оперативните расходи поврзани со преземање на мерки и активности поврзани со унапредување и заштита на животната средина и природа. Средствата се наменети за:
· Следење на квалитетот на воздух, вода и почва;
· Акции за чистење и санација на загадени подрачја;
· Едукација и кампањи за подигнување на еколошката свест и
· Поддршка на еко-проекти и локални иницијативи.
РA Капитални расходи за заштита на животната средина и природа 
Во оваа програма се планираат капитални расходи поврзани со унапредување и заштита на животната средина и природа. Средствата се наменети за:
· Изградба и опремување на станици за мерење на квалитет на воздух, вода и почва;
· Инвестиции во системи за рециклажа, компостирање, селекција;
· Заштита и уредување на заштитени природни подрачја и паркови и
· Изградба на зелени зони и засадување на дрвја.
T1 Унапредување на здравствената заштита
Во оваа програма се планираат тековно – оперативните расходи поврзани со превземање на мерки и активности за заштита и унапредување на здравјето, животната и работната средина и заштита од заразни болести. Средствата се наменети за:
· Превентивни здравствени кампањи и едукации;
· Следење и контрола на заразни болести;
· Активности за здрава животна и работна средина и
· Дезинфекција. 
В1 Детски градинки

Во оваа програма се планираат расходи поврзани со работењето на детските градинки и тоа: плати и надоместоци на вработените во градинките, набавка на канцелариски и друг материјали, трошоци за телефон, интернет, поштенски услуги, електрична енергија, греење, вода, подигање на смет, тековни поправки и одржување на згради, канцелариска опрема и возила во сопственост на детските градинки и други расходи.
В2 Домови за стари лица 
Во оваа програма се планираат расходи поврзани со  работењето на домовите за стари лица и тоа: плати и надоместоци на вработените во домовите за стари лица, набавка на канцелариски и друг материјали, трошоци за телефон, интернет, поштенски услуги, електрична енергија, греење, вода, подигање на смет, тековни поправки и одржување на згради, канцелариска опрема и возила во сопственост на домовите за стари лица и други расходи.

В3 Социјална заштита
Во оваа програма се планираат сите расходи за спроведување на активности од областа на социјалната заштита, кои се во надлежност на општината согласно закон. Средствата се наменети за:
· Помош и поддршка за социјално загрозени лица и семејства;
· Финансиска поддршка (еднократна или редовна парична помош);
· Обезбедување на услуги за стари лица, лица со попреченост и други ранливи категории и
· Поддршка на дневни центри, прифатилишта и згрижувачки сервиси.
ВА Капитални расходи за детски градинки 
Во оваа програма се планираат на капитални инвестиции во областа на предучилишното воспитание и образование. Преку оваа програма се планираат и реализираат капитални расходи за:

· Изградба на нови објекти на детски градинки;
· Доградба и надградба на постојни капацитети;

· Реконструкција и адаптација на објектите и
· Набавка на опрема и инвентар. 
ВБ Капитални расходи за домови за стари лица

Во оваа програма се планираат капитални инвестиции насочени кон унапредување на системот за социјална заштита на постарите лица. Средствата од оваа програма се наменети за:

· Изградба на нови домови за стари лица;

· Доградба и адаптација на постојни објекти;

· Реконструкција на постојни капацитети и
· Опремување со соодветен инвентар и техничка опрема.
Њ0 Противпожарна заштита 
Преку оваа програма се обезбедуваат средства за финансирање на активности поврзани со заштитата и спасувањето од пожари на територијата на општината. Програмата ги опфаќа следните расходи:

· Финансирање на тековните оперативни трошоци на противпожарните единици;

· Исплата на плати и надоместоци;

· Финансиско учество во одржување на противпожарна единица која делува на територијата на општината (доколку е заедничка или меѓуопштинска);

· Поддршка на програмски активности на доброволните противпожарни друштва и нивните здруженија и
· Финансирање на ангажманот и потребите на сезонски пожарникари, доброволни пожарникари и граѓани кои активно учествуваат во акции за гасење на пожари.
ЊА Капитални расходи за противпожарна заштита 
Оваа програма е наменета за финансирање на капитални инвестиции со цел унапредување на инфраструктурата и техничките капацитети на противпожарните единици. Преку оваа програма се планираат и реализираат капитални расходи за:

· Изградба на нови објекти за потребите на противпожарните единици;

· Доградба и реконструкција на постојни објекти;

· Набавка на нови противпожарни возила и
· Опремување на објектите и пожарникарите.
Љ0 Заштита и спасување

Во оваа програма се обезбедуваат средства за финансирање на тековно – оперативните расходи поврзани со преземање на мерки и активности за заштита, спасување и санација на последици предизвикани од природни и елементарни непогоди, како и еколошки катастрофи.

ЉА Капитални расходи за заштита и спасување 
Во оваа програма се планираат капиталните расходи насочени кон јакнење на капацитетите за заштита и спасување при појава на природни и елементарни непогоди, преземање на активности за заштита, спасување и отстранување на последици предизвикани од природни и елементарни непогоди и еколошки катастрофи.

Џ1 Родова еднаквост

Оваа програма е наменета за финансирање на тековно-оперативни расходи поврзани со спроведување на политики и активности за унапредување на родовата еднаквост и имплементација на родово одговорно буџетирање на локално ниво.
